
«ՇԱՀԱԳՈՐԾՈՒՄԻՑ ՀԱՆՎԱԾ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՏԻԵԶԵՐԱԿԱՆ ՏԵԽՆԻԿԱՅԻ ԵՎ ՕԲՅԵԿՏՆԵՐԻ ՕԳՏԱԳՈՐԾՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առարկության, առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն

	1
	2
	3

	ՀՀ տարածքային
կառավարման և ենթակառուցվածքների նախարար
/ՍՊ/29.1/30997-2020,
09․11․2020/
	Տեղեկացնում ենք, որ «Շահագործումից հանված պետական սեփականություն հանդիսացող տիեզերական տեխնիկայի և օբյեկտների օգտագործման կարգը սահմանելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի:
	Ընդունվել է ի գիտություն։


	ՀՀ ֆինանսների նախարարություն
/01/11-1/16775-2020,
10․11․2020թ․/
	ՀՀ ֆինանսների նախարարությունն ուսումնասիրել է «Շահագործումից հանված պետական սեփականություն հանդիսացող տիեզերական տեխնիկայի և օբյեկտների օգտագործման կարգը սահմանելու մասին» ՀՀ կառավարության որոշման նախագիծը և հայտնում է հետևյալը.
Նախագծով հաստատվող հավելվածի 2-րդ կետի համաձայն՝ պետական սեփականություն հանդիսացող տիեզերական տեխնիկան և օբյեկտները շահագործումից հանվում են ՀՀ ֆինանսների և էկոնոմիկայի նախարարի 2007 թվականի հոկտեմբերի 31-ի թիվ 787-Ն հրամանի համաձայն:
Այս կապակցությամբ հայտնում ենք, որ ՀՀ ֆինանսների և էկոնոմիկայի նախարարի 2007 թվականի հոկտեմբերի 31-ի թիվ 787-Ն հրամանով սահմանվում է Հայաստանի Հանրապետությունում պետական կառավարչական հիմնարկների, պետական հիմնարկների, պետական ոչ առևտրային կազմակերպություն-ների լրիվ մաշված գույքի դուրսգրման կարգը (այսուհետ՝ Կարգ):
Միաժամանակ, հայտնում ենք, որ տիեզերական տեխնիկայի և օբյեկտների շահագործումից հանված լինելու հանգամանքը չի կարող վկայել դրանց լրիվ մաշված և, հետևաբար, դուրսգրման ենթակա լինելու վերաբերյալ, քանի որ ակտիվները կարող են չշահագործվել, օրինակ, երբ գտնվում են պարապուրդի մեջ կամ հանվել են օգտագործումից: Ավելին, ՀՀ ֆինանսների նախարարի 2014 թվականի հոկտեմբերի 24-ի թիվ 725-Ն հրամանով հաստատված՝ ՀՀ հանրային հատվածի հաշվապահական հաշվառման ստանդարտի «Հիմնական միջոցներ» 11-րդ բաժնի 11.40-րդ պարագրաֆի համաձայն՝ անհրաժեշտ է շարունակել այդ հիմնական միջոցների գծով մաշվածություն հաշվարկելը։
Հարկ է նկատի ունենալ նաև, որ Կարգի 3-րդ կետով նախատեսված են գույքը լրիվ մաշված համարելու հիմքերը, մինչդեռ, օրինակ՝ Նախագծի հավելվածի 5-րդ կետի 5-րդ ենթակետով նախատեսված՝ շահագործումից հանելու հիմքը Կարգի վերը նշված կետով նախատեսված չէ և չի կարող գույքի դուրսգրման հիմք հանդիսանալ։
Հաշվի առնելով վերոգրյալը՝ հայտնում ենք, որ ՀՀ ֆինանսների և էկոնոմիկայի նախարարի 2007 թվականի հոկտեմբերի 31-ի թիվ 787-Ն հրամանով նախատեսված է ՀՀ‑ում պետական կառավարչական հիմնարկների, պետական հիմնարկների, պետական ոչ առևտրային կազմակերպությունների լրիվ մաշված (օգտագործման համար ոչ պիտանի) գույքի դուրսգրման համար: Մինչդեռ, պետական սեփականություն հանդիսացող գույքը շահագործումից հանելու հետ կապված հարաբերությունների կարգավորումներ Կարգով նախատեսված չեն, հետևաբար, առաջարկում ենք Նախագծի հավելվածի 2-րդ կետը հանել։
	Ընդունվել է։
Նախագիծը խմբագրվել է։

	/Արդարադատության նախարարություն 01/27.1/26529-2020,
07.12.2020թ․/
	         «Շահագործումից հանված պետական սեփականություն հանդիսացող տիեզերական տեխնիկայի և օբյեկտների օգտագործման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	Ընդունվել է ի գիտություն։


	Անվտանգության խորհրդի գրասենյակ
	Ի կատարումն ս.թ. հունվարի 14-ի № 02/16.11/689-2021 գրությամբ Վարչապետի հանձնարարականի՝ Անվտանգության խորհրդի գրասենյակն առաջարկում է «Շահագործումից հանված պետական սեփականություն հանդիսացող տիեզերական տեխնիկայի և օբյեկտների օգտագործման կարգը սահմանելու մասին» ՀՀ կառավարության որոշման նախագծում՝ 
«2020 թվական» բառերը բոլոր տեղերում փոխարինել «2021 թվական» բառերով,

4-րդ կետի 4-րդ ենթակետը՝ «անբարենպաստ կլիմայական գործոնների, բնական աղետների, հրդեհների ազդեցության պատճառով վերանորոգման և վերականգնման աշխատանքների տնտեսապես  աննպատակահարմարությունը,», շարադրել հետևյալ խմբագրությամբ՝ «մարդկային գործունեության և/կամ անգործության, անբարենպաստ կլիմայական գործոնների, բնական աղետների, հրդեհների ազդեցության պատճառով վերանորոգման և վերականգնման աշխատանքների տնտեսապես  աննպատակահարմարությունը,»,

հաշվի առնելով հանգամանքը, որ նախագծով սահմանվում է միայն արդեն իսկ շահագործումից հանված տիեզերական օբյեկտների և տեխնիկայի  օգտագործման կարգը, իսկ շահագործումից հանելու կարգի և շահագործման ենթակա լինելու կամ ենթակա չլինելու չափորոշիչների վերաբերյալ իրավակարգավորումները բացակայում են, ուստի անհրաժեշտություն է առաջանում «Տիեզերական գործունեության մասին» 
ՀՀ օրենքում կատարել լրացում և նախատեսել, որ Կառավարության կողմից սահմանվում են նաև պետական սեփականություն հանդիսացող տիեզերական տեխնիկայի և օբյեկտների շահագործումից հանելու կարգը և չափորոշիչները:
	Ընդունվել է։
Նախագիծը խմբագրվել է։







Ընդունվել է։
Նախագիծը խմբագրվել է։







Ընդունվել է ի գիտություն։
Նախագիծը մշակվել է «Տիեզերական գործունեության մասին» ՀՀ օրենքի 6-րդ հոդվածի համապատասխան:
Նշված հոդվածի համաձայն ՀՀ կառավարությունը սահմանում է հահագործումից հանված պետական սեփականություն հանդիսացող տիեզերական տեխնիկայի և օբյեկտների օգտագործման կարգը:
Ինչ վերաբերում է պետական սեփականություն հանդիսացող տիեզերական տեխնիկայի և օբյեկտների շահագործումից հանելու կարգին և չափորոշիչներին, հարկ է նկատել, որ խնդիրը կարելի է կարգավորել կամ  «Տիեզերական գործունեության մասին» 
ՀՀ օրենքում լրացում կատարելու կամ ՀՀ կառավարության համապատասխան որոշում ընդունելու միջոցով: 

